ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՐՏԻ 31-Ի N 426-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Իրավական ակտի անհրաժեշտությունը (նպատակը) 


    Նախագծի ընդունման անհրաժեշտությունը, համաձայն Հայաստանի Հանրապետության կառավարության 2004 թվականի մարտի 31-ի Կենդանիների սպանդից գոյացած մթերքի անասնաբուժասանիտարական փորձաքննության իրականացման կարգը սահմանելու մասին N 426-Ն որոշման, պայմանավորված է կենդանիների սպանդից գոյացած մթերքի անասնաբուժասանիտարական փորձաքննություն իրականացնելու համար անհրաժեշտ փաստաթղթերի օրինակելի ձևերը սահմանելու հանգամանքով, որի առկայության դեպքում  անասնաբուժասանիտարական փորձաքննությանը նախորդող և հաջորդող գործընթացները կիրականացվեն առավել կազմակերպված և ամբողջական: 
2. Ընթացիկ իրավիճակը և խնդիրները
Հայաստանի Հանրապետության կառավարության 2004 թվականի մարտի 31-ի Կենդանիների սպանդից գոյացած մթերքի անասնաբուժասանիտարական փորձաքննության իրականացման կարգը սահմանելու մասին N 426-Ն որոշմամբ հաստատված N 1 հավելվածի 8-րդ կետով սահմանվում է, որ կենդանիների սպանդից գոյացած մթերքի անասնաբուժասանիտարական փորձաքննության իրականացումից հետո տրվում է եզրակացություն արտադրանքի հետագա օգտագործման վերաբերյալ: Իսկ 17-րդ կետով սահմանվում է, որ նշված հետազոտության համար նմուշներ վերցնելիս կազմվում է արձանագրություն, 18-րդ կետով սահմանված է, որ հետազոտության համար վերցված նյութերն ուղարկվում են կից փաստաթղթերով:
Սակայն վերը նշված փաստաթղթերի օրինակելի ձևերը նշված որոշմամբ սահմանված չեն:  
3. Տվյալ բնագավառում իրականացվող քաղաքականությունը. 

Նախագիծը չի ներառում բնագավառում իրականացվող գործող քաղաքականության փոփոխություն:

4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ գյուղատնտեսության նախարարության սննդամթերքի անվտանգության պետական ծառայության կողմից, և նախագծի մշակման գործընթացում այլ ինստիտուտներ և անձինք չեն ներգրավվել:

5. Ակնկալվող արդյունք


Որոշման նախագծի ընդունման դեպքում կսահմանվեն վերը նշված որոշմամբ անհրաժեշտ փաստաթղթերի օրինակելի ձևերը:
Հայաստանի Հանրապետության գյուղատնտեսության 

նախարարության սննդամթերքի անվտանգության 
պետական ծառայության պետ`                                                                                       

